
 
 

ᑐᓴᕋᑦᓴᖅ 
 

ᒥᓂᔅᑖᒃ ᐊᑎᓕᐅᖅᓯᔫᒃ ᐊᖏᖃᑎᒌᒍᒻᒥᒃ ᐃᖃᓗᓕᕆᓂᕐᒧᑦ 
ᓇᑦᓯᓕᕆᓂᕐᒧᓪᓗ ᐱᕙᓪᓕᐊᑎᑦᓯᓂᕐᒧᑦ 

 
ᕼᐊᐱ ᕚᓕ-ᒎᔅ ᐸᐃ, ᓂᐅᕗᓐᓛᓐ ᓛᐸᑐᐊ (ᔫᓂ 23, 2008) – ᓄᓇᕗᒻᒥ ᐊᕙᑎᓕᕆᔨᒃᑯᑦ ᒥᓂᔅᑕᖓᑦ 
ᐅᓛᔪᒃ ᐊᑭᓱᒃ ᐊᒻᒪᓗ ᓄᓇᑦᓯᐊᕗᑦ ᒥᓂᔅᑕᖓᑦ ᓄᓇᓕᕆᔨᒃᑯᓐᓄᑦ ᓄᓇᒥᐅᑕᓕᕆᔨᒃᑯᓪᓗ ᐅᐃᓕᐊᒻ ᐹᐳ 
ᐅᓪᓗᒥ ᐊᑎᓕᐅᖅᓯᖅᑲᐅᔫᒃ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᖐᒍᑎᒥᒃ ᐱᓕᕆᖃᑎᒌᒍᑕᐅᓂᐊᖅᑐᒥᒃ 
ᐃᖃᓗᓕᕆᓂᕐᒧᑦ ᓇᑦᓯᓕᕆᓂᕐᒧᓪᓗ ᐱᕙᓪᓕᐊᔪᓕᕆᓂᕐᒥᒃ. 
 
“ᑕᒪᑦᑕ ᖃᐅᔨᒪᑦᓯᐊᕋᑦᑕ ᐱᒻᒪᕆᐊᓘᓂᖓᓂᒃ ᐱᕙᓪᓕᐊᔪᓕᕆᓂᖅ ᓂᐅᕐᕈᑎᖃᕋᓱᐊᕐᓂᕐᒧᑦ 
ᐃᖃᓗᓕᕆᓂᕐᒧᑦ ᓇᑦᓯᓕᕆᓂᕐᒧᓪᓗ ᑮᓇᐅᔭᓕᐅᕈᑕᐅᒐᓱᐊᖃᑦᑕᕐᓂᖏᑦ ᓄᓇᕗᒻᒥ ᓄᓇᑦᓯᐊᕗᒻᒥᓗ. 
ᐊᔾᔨᒌᑦᓴᐃᓐᓇᕐᒥᒃ ᐱᔾᔪᑎᖃᕋᑦᑕ ᓴᖅᑭᔮᖅᑎᑦᓯᒐᓱᐊᕐᓂᕐᒧᑦ ᑕᒪᒃᑯᓂᖓ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ 
ᐊᒻᒪᓗ, ᐊᒥᓱᐊᖅᑎ, ᐊᔾᔨᒌᑦᓴᐃᓐᓇᕐᓂᖅ ᐃᓱᒫᓘᑎᖃᓲᖑᓪᓗᑕ ᑕᐃᒪᐃᒻᒪᑦ ᑐᑭᖃᑦᓯᐊᑐᐃᓐᓇᖅᑐᖅ 
ᑐᑭᒧᐊᖃᑎᒌᒋᐊᖃᕐᓂᕗᑦ ᐱᓕᕆᔾᔪᑎᑦᓴᑎᓐᓄᑦ,” ᐅᖃᖅᓯᒪᔪᖅ ᒥᓂᔅᑕ ᐊᑭᓱᒃ. 
 
ᐊᕐᕌᒍᓄᑦ ᐱᖓᓱᓄᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ ᐊᑎᓕᐅᖅᑕᐅᓚᐅᖅᑐᖅ Expo ᓛᐸᑐᖓ 2008 
ᐃᖅᑲᓇᐃᔭᕐᕕᐅᔪᑦ ᓴᖅᑭᔮᖅᑎᑦᓯᑎᓪᓗᒋᑦ ᑲᑎᒪᕐᔪᐊᑎᓪᓗᒋᓪᓗ. ᑕᒪᒃᑮᓐᓃᖔᖅᑐᑦ ᒐᕙᒪᐅᔫᓐᓂᒃ 
ᐱᓕᕆᖃᑎᖃᖃᑦᑕᓂᐊᖅᑐᑦ ᐊᖑᓇᓱᑦᑎᓐᓂᒃ, ᐃᖃᓗᓕᕆᕕᓐᓂᒃ, ᓂᐅᕐᕈᑎᓕᕆᓂᕐᒧᑦ ᓄᓇᓕᓐᓂᓪᓗ 
ᖃᐅᔨᓴᖃᑎᒋᖃᑦᑕᕐᓗᒋᑦ ᐃᖃᓗᓕᕆᓂᕐᒧᑦ ᓇᑦᓯᓕᕆᓂᕐᒧᓪᓗ ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ 
ᐊᔾᔨᐅᙱᑦᑐᓂᒃ ᑮᓇᐅᔭᓕᐅᕈᑎᖃᕋᓱᐊᕈᑕᐅᒍᓐᓇᖅᑐᓂᒃ. ᒐᕙᒪᖏᑦ ᓄᓇᕗᑦ ᐊᒻᒪᓗ ᓄᓇᑦᓯᐊᕗᑦ 
ᐱᓕᕆᖃᑎᒌᖃᑦᑕᓂᐊᕐᒥᔪᑦ ᑕᐅᖅᓰᕙᓪᓗᑎᒃ ᐊᑑᑎᖃᑦᓯᐊᖅᑐᓂᒃ ᑐᓴᕋᑦᓴᓂᒃ ᐃᖃᓗᓕᕆᓂᕐᒨᖓᔪᓂᒃ 
ᓇᑦᓯᓕᕆᓂᕐᒨᖓᔪᓂᓪᓗ ᓲᕐᓗ ᐱᔭᐅᒍᓐᓇᖅᑐᑦ ᖃᑦᓯᐅᑎᑕᐅᓂᖏᓐᓂᒃ, ᐃᖃᓗᓕᕆᓂᕐᒧᑦ ᐱᓕᒻᒪᑦᓴᐃᓂᕐᒧᑦ 
ᐊᒻᒪᓗ ᑭᐅᖃᑦᑕᓂᕐᒧᑦ ᓂᕐᔪᑎᓂᒃ ᓯᕐᓈᖅᑎᓄᑦ. 
 
“ᑕᒪᒃᑮᑦ ᓄᓇᑦᓯᐊᕗᑦ ᐊᒻᒪᓗ ᓄᓇᕗᑦ ᐊᔪᖅᓴᖏᒻᒪᑕ ᐃᓕᖅᑯᓯᕐᓂᒃ ᐱᓕᕆᔾᔪᑎᑦᓴᓂᓪᓗ,” ᐅᖃᖅᓯᒪᔪᖅ 
ᒥᓂᔅᑕ ᐹᐳ. “ᓂᕆᐅᑦᓯᐊᖅᑐᒍᑦ ᐱᓕᕆᖃᑎᒌᓐᓂᐊᕐᓂᑎᓐᓂᒃ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒃᑯᑦ 
ᓴᖅᑭᔮᖅᑎᑦᓯᒋᐊᕐᓗᑕ ᖃᓄᑐᐃᓐᓇᖅ ᐃᖃᓗᓕᕆᓂᕐᒧᑦ ᓇᑦᓯᓕᕆᓂᕐᒧᓪᓗ ᐱᕙᓪᓕᐊᔪᓕᕆᓂᕐᒥᒃ.” 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓵᒃ: 
ᑯᕆᐊᒡ ᕕᐅᓪᔅ     ᐴᑦ ᐸᒧᕈᐃ 
ᐊᕙᑎᓕᕆᔨᒃᑯᑦ     ᑐᓴᕋᑦᓴᓕᕆᔨᒃᑯᑦ 
ᓄᓇᕗᑦ ᒐᕙᒪᖓ     ᓄᓇᑦᓯᐊᕗᑦ ᒐᕙᒪᖓ 
(867) 975-7721    (709) 896-8582 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

